
Llywodraeth Cymru
Welsh Government






MYNEGIANT O DDIDDORDEB AR GYFER PROSIECT CYFALAF 2019-20 TRAIS YN ERBYN MENYWOD, CAM-DRIN DOMESTIG A THRAIS RHYWIOL (VAWDASV)
Mae Grant Cyfalaf VAWDASV yn cefnogi prosiectau cyfalaf sy’n ymwneud â thrais yn erbyn menywod, cam-drin domestig a thrais rhywiol. Mae hyn yn cynnwys rhoi ariannu i sefydliadau statudol ac i sefydliadau gwirfoddol gyda’r bwriad o gyflawni amcanion Deddf Trais yn erbyn Menywod, Cam-drin Domestig a Thrais Rhywiol (Cymru) 2015 (“y Ddeddf”).  
Gwahoddir mynegiannau o ddiddordeb ar gyfer cynigion prosiectau cyfalaf ar gyfer cyllideb ariannu 2019-20 Grant Cyfalaf VAWDASV gwerth £969,000.
Bydd swyddogion Llywodraeth Cymru yn asesu eich mynegiant o ddiddordeb. Os bydd angen eglurhad pellach arnynt, cânt ofyn am gyfarfodydd ag Arweinydd y Prosiect i drafod cysyniadau'r prosiect cyfalaf a sut y mae'n cyd-fynd â blaenoriaethau strategol Llywodraeth Cymru mewn perthynas â VAWDASV. Sylwer nad yw ymweliad gan swyddogion Llywodraeth Cymru’n cadarnhau bod eich mynegiant o ddiddordeb wedi bod yn llwyddiannus.
Byddwch yn cael gwybod y canlyniad yn ysgrifenedig, a bydd ymgeiswyr mynegiannau o ddiddordeb aflwyddiannus yn derbyn adborth ysgrifenedig erbyn 2/08/2019.
Anfonwch y mynegiannau o ddiddordeb cyflawn yn electronig i VAWDASV.LlywodraethCymru-WelshGovernment@gov.wales 
Y dyddiad cau ar gyfer derbyn y mynegiannau o ddiddordeb yw 9am 15/07/2019. Mae copi electronig wedi’i arwyddo o’r mynegiant o ddiddordeb yn ddigonol, nid oes angen copïau caled ar hyn o bryd.
Am unrhyw ymholiadau parthed y grant hwn cysylltwch â’r Tîm VAWDASV yn VAWDASV.LlywodraethCymru-WelshGovernment@gov.wales 
Caiff eich ymholiad ei drosglwyddo i’r swyddog perthnasol a fydd yn cysylltu â chi ymhen 48 awr.
MEINI PRAWF
Mae’n rhaid i’r meini prawf canlynol gael eu diwallu er mwyn bod yn gymwys i dderbyn yr ariannu. Nid yw diwallu lleiafswm y meini prawf a amlinellir isod yn gwarantu y dyfernir y grant prosiect cyfalaf; caiff pob mynegiant o ddiddordeb ei sgorio yn erbyn y meini prawf sgorio.

Meini Prawf Cyffredinol
	1
	Mae’n rhaid i gysyniad y prosiect cyfalaf gyd-fynd â blaenoriaethau Llywodraeth Cymru fel yr amlinellir yn y Ddeddf. 


	2
	Ni fydd Llywodraeth Cymru yn cyfrannu dros £350,000 i brosiect cyfalaf unigol er y gallai cost y prosiect Cyfalaf cyfan fod yn fwy na hyn. 


	3
	Ni ddylai'r prosiect cyfalaf fod yn weithgarwch economaidd i'r sefydliad. Cyfeiriwch at ganllawiau Cymorth Gwladwriaethol.
Gweler y ddolen isod i dderbyn rhagor o wybodaeth am Gymorth Gwladwriaethol: 
https://gweddill.gov.wales/funding/state-aid/?skip=1&lang=en
https://gweddill.gov.wales/funding/state-aid/?skip=1&lang=cy
Mae fideo am Gymorth Gwladwriaethol ar gael drwy'r ddolen isod: 
https://www.youtube.com/watch?v=-2T59-8PyH0
https://www.youtube.com/watch?v=0n_BrSqf66w&feature=youtu.be 



	4
	Mae’n rhaid i'r prosiect cyfalaf gael ei gwblhau yn ystod blwyddyn ariannol 2019-20 – ni chaniateir camau i'r prosiect. 


	5
	Bydd angen ffurflenni cais unigol ar gyfer mynegiant o ddiddordeb am fwy nag 1 Prosiect Cyfalaf, a byddant yn cael eu sgorio ar wahân.


	6
	Ni fydd cronfa Grant Cyfalaf VAWDASV Llywodraeth Cymru’n ariannu gwariant refeniw megis:

· Costau staff
· Ffioedd proffesiynol megis ffioedd cyfreithwyr, costau prisiad annibynnol 

· Ffioedd, er enghraifft cofrestrfa tir, cynllunio 
· Prydlesi
· Eitemau y’i dyfernir yn gyfrifoldeb y cyflogwr megis cadeiriau swyddfa arbenigol
Mae’n rhaid i gostau fod ar gyfer gwariant cyfalaf yn unig.



	7
	Mae’n rhaid glynu at gyfansymiau geiriau; ni chaiff geiriau ychwanegol eu darllen neu eu hystyried wrth asesu eich mynegiant o ddiddordeb.


Yn ogystal â’r meini prawf uchod, bydd y canlynol yn berthnasol ar gyfer prynu adeiladau.
Meini Prawf ar gyfer Prynu Adeilad ar gyfer y Cam Mynegiant o Ddiddordeb
Yn ystod y cam mynegiant o ddiddordeb efallai na fydd ymgeiswyr wedi adnabod adeilad addas. Yn ystod y cam hwn mae’n rhaid i achos busnes sy’n rhoi tystiolaeth am yr angen a’r gofynion adeiladu gael ei gynnwys e.e. niferoedd staff, mynediad i’r cyhoedd, nifer yr ystafelloedd y bydd eu hangen ac amcan o’r costau prynu.
Yn yr achos hwn, bydd Llywodraeth Cymru’n dosbarthu cynnig mewn egwyddor i bob ymgeisydd llwyddiannus yn dilyn canlyniad llwyddiannus yn ystod y cam ceisiadau cyflawn.

Bydd y llythyr cynnig mewn egwyddor yn cynnwys amserlenni llym y dylid defnyddio’r ariannu o fewn iddynt, cyfanswm llawn y grant a fydd ar gael ac amodau allweddol y bydd angen eu diwallu’n llawn i alluogi i’r ariannu gael ei ddyfarnu.
Er gwybodaeth
Bydd pob pryniad adeilad yn amodol ar Lywodraeth Cymru’n gosod pridiant Cyfreithiol ar yr adeilad a Chyfyngiad ar y Teitl yn gwahardd yr eiddo rhag cael ei werthu heb ganiatâd ysgrifenedig Llywodraeth Cymru. Rhyddheir cronfeydd i’r cyfreithiwr gweithredol yn unig.

Cyn i Lywodraeth Cymru ryddhau cronfeydd mae’n rhaid i brisiad annibynnol gael ei gyflwyno a’i gymeradwyo gan swyddogion. Mae’n rhaid bod y prisiad annibynnol wedi’i gynnal gan Brisiwr Cofrestredig Sefydliad Brenhinol y Syrfewyr Siartredig (RICS) ac yn unol â safonau’r “Llyfr Coch”.

Nid yw Grant Cyfalaf VAWDASV Llywodraeth Cymru’n talu ffioedd cyfreithwyr, costau prisiad annibynnol, costau caniatâd cynllunio na chostau cofrestrfa tir. Dylid gofyn am arweiniad Llywodraeth Cymru ynghylch unrhyw gostau nad ydynt yn gostau prynu adeilad.
Mae angen eglurder ar Lywodraeth Cymru parthed sut yr ariennir unrhyw gostau adnewyddu angenrheidiol ar gyfer yr adeilad.

ADRAN 1 MANYLION YR YMGEISYDD
	1
	Enw cyfreithiol llawn y sefydliad


	


	2
	Cyfeiriad cofrestredig y sefydliad 


	


	3
	Statws y sefydliad (e.e. elusen, sefydliad gwirfoddol, arall)
Os ydych chi'n elusen gofrestredig, nodwch eich rhif Comisiwn Elusennau neu Rif Cofrestru'r Cwmni os ydych yn gwmni 


	


	4
	Manylion prif gyswllt y prosiect 


	Enw
Rhif ffôn
Rhif ffôn symudol (os yw'n berthnasol)
Cyfeiriad e-bost


	5
	Dywedwch wrthym am eich sefydliad. (Ni ddylai hyn gynnwys manylion am gynnig y prosiect cyfalaf). 
Dylech gynnwys gwybodaeth am y canlynol:
· Beth mae eich sefydliad yn ei wneud?
· Nifer y defnyddwyr gwasanaeth yn 2018-19? 
(Uchafswm o 300 o eiriau)


	Mae angen i Lywodraeth Cymru ddysgu am eich sefydliad a dod i'w ddeall. Mae angen i Lywodraeth Cymru ddeall y ffordd mae eich sefydliad yn gweithio i atal, rhwystro a/neu gefnogi dioddefwyr. 



	6
	Enw’r prosiect


	Dylai enw’r prosiect roi amlinelliad bras o’r prosiect; enghraifft o hyn fyddai “John Jones Replacement IT 2019”



ADRAN 2 MANYLION Y PROSIECT CYFALAF
	Dylai fod cysylltiad uniongyrchol rhwng y prosiect cyfalaf a blaenoriaethau strategol Llywodraeth Cymru fel yr amlinellir yn y Ddeddf i: 
Hybu ymwybyddiaeth o drais ar sail rhywedd, cam-drin domestig a thrais rhywiol, atal hynny ac amddiffyn a chefnogi’r dioddefwyr;

Cryfhau arweinyddiaeth strategol ac atebolrwydd ar gyfer Trais yn Erbyn Menywod, Cam-drin Domestig a Thrais Rhywiol; a

Gwella cysondeb, ansawdd a dilyniant o ran darparu gwasanaethau yng Nghymru. 




	1
	Rhowch ddisgrifiad manwl o gynnig y prosiect cyfalaf.
Dylech gynnwys gwybodaeth am y canlynol: 
· Manylion am yr hyn y bydd y prosiect cyfalaf yn ei gyflenwi 
· Manylion am sut y bydd unrhyw gostau refeniw sy'n gysylltiedig â'r prosiect cyfalaf yn cael eu talu 
(Uchafswm o 400 o eiriau)


	Mae angen i Lywodraeth Cymru ddeall yr hyn y bydd cynnig eich prosiect cyfalaf yn ei gyflenwi, i bwy, beth, pryd, pam a sut. Nid yw Llywodraeth Cymru am wybod am fusnes craidd y sefydliad yn y cwestiwn hwn. Bydd angen cynnwys manylion sut y bydd unrhyw gostau refeniw sy'n berthnasol â'r prosiect cyfalaf yn cael eu talu. 



	2
	A yw'n brosiect newydd neu'n brosiect presennol? 

	Newydd
	Presennol


	3
	Rhowch wybod sut y mae’r prosiect cyfalaf yn cyfrannu i flaenoriaethau strategol VAWDASV Llywodraeth Cymru?

Gweler y ddolen isod i Strategaeth Genedlaethol VAWDASV:

http://gov.wales/docs/dsjlg/publications/commsafety/161104-national-strategy-en.pdf 

http://gov.wales/docs/dsjlg/publications/commsafety/161104-national-strategy-cy.pdf 

(Uchafswm o 400 o eiriau)


	Mae angen i Lywodraeth Cymru ddeall yn glir sut y mae cynnig y prosiect cyfalaf yn gysylltiedig â blaenoriaethau strategol VAWDASV y Ddeddf a'r Strategaeth Genedlaethol. Mae angen i Lywodraeth Cymru gael tystiolaeth glir o ba flaenoriaethau mae'r prosiect yn eu cyflawni a sut. 



	4
	Tystiolaeth o'r Angen 
Dylech gynnwys gwybodaeth am y canlynol: 
· Beth yw'r angen a nodwyd? 
· Sut y bydd y prosiect cyfalaf yn mynd i'r afael â'r angen? 
· Pa ymchwil sydd wedi'i gynnal gan y sefydliad i nodi'r angen? 
· Beth yw'r canlyniadau i ddefnyddwyr gwasanaethau os na chaiff yr ariannu ei ddyfarnu? 
(Uchafswm o 400 o eiriau)


	Mae angen i Lywodraeth Cymru weld y broses/ymchwil y mae'r sefydliad wedi defnyddio i nodi'r angen. Mae angen i'r cais ddangos yn glir sut y bydd Grant Cyfalaf VAWDASV yn helpu i ddiwallu'r angen a nodwyd a'r effaith os na chaiff y grant ei ddyfarnu, gan gynnwys yr effaith ar ddefnyddwyr gwasanaethau. 



	5
	Pa bartneriaid eraill sy'n ymwneud â'r prosiect cyfalaf?
Dylech gynnwys gwybodaeth am y canlynol: 
· Enw'r partner 
· Ei rôl wrth gyflenwi'r prosiect cyfalaf 
· Adnoddau ychwanegol y mae pob partner yn eu cynnig i'r prosiect cyfalaf 
(Uchafswm o 200 o eiriau)


	Mae Llywodraeth Cymru yn symud tuag at ddull mwy cydweithredol o weithio i gyflawni'r blaenoriaethau yn y Ddeddf a'r Strategaeth Genedlaethol. Mae angen i Lywodraeth Cymru gael tystiolaeth glir o weithio mewn partneriaeth i gyflawni canlyniadau'r prosiect a rôl pob partner yn y prosiect cyfalaf. Mae angen i Lywodraeth Cymru gael tystiolaeth glir o drafodaethau â'r tîm Rhanbarthol neu'r Cydlynydd Cam-drin Domestig lleol, ynghyd â thystiolaeth o'u cefnogaeth. Os nad yw gweithio mewn partneriaeth yn ymarferol, mae angen i Lywodraeth Cymru ddeall y rhesymau dros hynny yn llawn. 



	6
	Sut y bydd y prosiect cyfalaf o fudd i ddefnyddwyr gwasanaethau yn uniongyrchol? 
Dylech gynnwys gwybodaeth am y canlynol: 
· Beth yw effeithiau’r prosiect cyfalaf ar y defnyddwyr gwasanaethau? 
· Sut y bydd modd ennyn diddordeb/rhoi gwybod i ddefnyddwyr gwasanaethau am y prosiect cyfalaf? 
· Pwy fydd y defnyddwyr gwasanaethau? 
(Uchafswm o 200 o eiriau)


	Mae angen i Lywodraeth Cymru ddeall sut y bydd cynnig y prosiect cyfalaf yn effeithio'n uniongyrchol ar wasanaethau/defnyddwyr gwasanaethau. Mae angen i Lywodraeth Cymru ddeall effeithiau cynnig y prosiect cyfalaf ar y defnyddwyr gwasanaethau. Mae angen i Lywodraeth Cymru gael cadarnhad ynghylch y ffordd y mae defnyddwyr gwasanaethau wedi bod yn rhan o gynllunio cynnig y cynllun cyfalaf a sut y byddant yn cael gwybod am y cynnig os bydd yn llwyddiannus. Mae angen i Lywodraeth Cymru gael eglurder ynghylch pwy yw'r defnyddwyr gwasanaethau. 



ADRAN 3 COSTAU’R PROSIECT
	1
	Rhowch fanylion am gostau’r prosiect cyfalaf isod:

ADRAN 4 DATGANIADAU
Mae’n rhaid i lofnodwr arwyddocaol lofnodi'r datganiad e.e. prif/uwch-swyddog a Chadeirydd ymddiriedolaeth neu gorff trydydd sector (rhaid dangos e-bost a chopi caled)
Rwy'n cadarnhau, hyd eithaf fy ngwybodaeth a'm cred, bod y wybodaeth yn y mynegiant o ddiddordeb hwn yn gywir a bod y cais am gymorth ariannol yn cyrraedd lleiafswm y gofynion er mwyn i'r prosiect fynd yn ei flaen.
Rwy'n cadarnhau nad wyf yn gwybod am unrhyw reswm pam na all y prosiect cyfalaf fynd yn ei flaen, a'r ymrwymiadau a'r camau gweithredu sy'n bosibl o fewn y cyfnod ariannu. 
Rwy'n cadarnhau hefyd nad oes unrhyw un yn ymwneud â rheoli'r prosiect cyfalaf sydd wedi bod yn fethdalwr, wedi'i anghymhwyso rhag bod yn gyfarwyddwr cwmni neu wedi bod yn gyfarwyddwr, yn bartner neu'n berchennog ar fusnes a fu'n destun ansolfedd ariannol. 
Rwy'n deall y gall Llywodraeth Cymru ofyn am ragor o wybodaeth i gefnogi'r cais hwn.
	Llofnod 1:
	

	Enw mewn prif lythrennau:


	

	Sefydliad: 


	

	Teitl Swydd:


	

	Cyfeiriad Llawn:


	

	Ffôn:


	

	E-bost:


	

	Dyddiad:

